EVROPSKI PROSTOR VISOKOG OBRAZOVANJA

BOLONJSKA DEKLARACIJA

Zajednička deklaracija evropskih ministara obrazovanja 

okupljenih u Bolonji 19. juna, 1999. godine 

Evropski proces, zahvaljujući izvanrednim dostignućima posljednjih nekoliko godina postaje sve konkretnija i relevantnija realnost Unije i njenih građana. Izgledi za proširenje, zajedno sa odnosima sa drugim zemljama koji se produbljuju, pružaju toj realnosti čak i šire dimenzije. U međuvremenu smo svjedoci sve veće upoznatosti značajnog dijela političkog i akademskog svijeta i javnog mišljenja o potrebi uspostavljanja potpunije i dalekosežnije Evrope, a posebno nadograđivanja i osnaživanja njenih intelektualnih, kulturnih, društvenih i naučnih i tehnoloških dimenzija.

Evropa znanja je sada uveliko prepoznata kao nezamjenjiv faktor društvenog i humanog razvoja i kao neizbježna komponenta konsolidacije i obogaćivanja evropskog građanskog društva, sposobnog da građanima pruži kompetencije potrebne za suočavanje sa izazovima novog milenijuma, zajedno sa upoznatošću sa  zajedničkim vrijednostima i pripadanju zajedničkom društvenom i kulturnom prostoru. 

Značaj obrazovanja i obrazovne saradnje u razvoju i jačanju stabilnih, miroljubivih i demokratskih društava je univerzalno priznat kao najvažniji, utoliko više s obzirom na situaciju u Jugoistočnoj Evropi.

Sorbonska deklaracija od 25. maja, 1998. godine, koja je podstaknuta ovim razmatranjim naglasila je centralnu ulogu univerziteta u razvoju evropskih kulturnih dimenzija. Ova Konvencija je naglasila stvaranje evropskog prostora visokog obrazovanja kao ključni način promovisanja mobilnosti i zapošljavanja građana i ukupnog razvoja Kontinenta.

Nekoliko evropskih zemalja je prihvatilo poziv da se obavežu na postizanje ciljeva navedenih u Deklaraciji, potpisivanjem iste ili izražavajući svoje principijelno slaganje. Pravac kojim je krenulo nekoliko reformi visokog obrazovanja, koje su pokrenute u međuvremenu u Evropi, dokazao je odlučnost mnogih vlada da djeluju. 

Evropske institucije visokog obrazovanja su, sa svoje strane, prihvatile izazov i preuzele glavnu ulogu u izgradnji evropskog prostora visokog obrazovanja, takođe uzimajući u obzir osnovne principe postavljene u Bolonjskoj Magna Charta Universitatum iz 1998. godine. Ovo je od najvećeg značaja, s obzirom da nezavisnost i autonomija univerziteta osiguravaju da se sistemi visokog obrazovanja i istraživanja kontinuirano prilagođavaju promjenljivim potrebama, zahtjevima društva i napretku naučnog znanja.

Kretanje je usmjereno ispravno i sa razumnom svrhom. Ostvarenje veće kompatibilnosti i uporedivosti sistema visokog obrazovanja, ipak, zahtijeva stalan impuls ukoliko se teži njegovom potpunom ostvarenju. Mi treba da podržimo ovaj proces kroz promovisanje konkretnih mjera za ostvarenje realnih narednih koraka. Na sastanku 18. juna učestvovali su priznati eksperti i naučnici iz svih naših zemalja i pružili su nam vrlo korisne prijedloge inicijativa koje treba preduzeti.

Posebno se moramo usmjeriti na cilj povećavanja međunarodne konkurentnosti evropskog sistema visokog obrazovanja. Vitalnost i efikasnost svake civilizacije može se mjeriti privlaćnošću koju jedna kulture ima za druge zemlje. Mi treba da osiguramo da sistem evropskog visokog obrazovanja stekne svjetski nivo atraktivnosti, koji će će odgovarati našim izvanrednim kulturnim i naučnim tradicijama.

Potvrđujući našu podršku opštim principima navedenim u Sorbonskoj deklaraciji posvećujemo se koordinaciji naših politika, kako bismo za kratko vrijeme, a u svakom slučaju u toku prve dekade trećeg milenijuma, ostvarili sljedeće ciljeve za koje smatramo da su od primarnog značaja za uspostavljanje evropskog prostora visokog obrazovanja i promociju evropskog sistema visokog obrazovanja širom svijeta:

Usvajanje sistema lako razumljivih i uporedivih nivoa, takođe kroz primjenu dodatka diplomi, kako bi se promovisala mogućnost zapošljavanja evropskih građana i međunarodna konkurentnost evropskog sistema visokog obrazovanja.

Usvajanje sistema koji se u suštini zasniva na dva glavna ciklusa, dodiplomskom i postdiplomskom. Pristup drugom ciklusu zahtijeva uspješan završetak prvog ciklusa studija, koji traje najmanje tri godine. Stepen stečen nakon prvog ciklusa će biti relevantan i za evropsko tržište rada, kao odgovarajući nivo kvalifikacje. Drugi ciklus treba da vodi do stepena magistra i/ili doktora, kao što je slučaj u mnogim evropskim zemljama. 

Uspostavljanje sistema kredita – kao što je ECTS sistem – kao pravog načina promovisanja najraširenije studentske mobilnosti. Krediti bi se mogli sticati i van konteksta visokog obrazovanja, uključujući cjeloživotno učenje, pod uslovom da ih priznaju dotični univerziteti na koje se upisuje.
Promocija mobilnosti prevazilaženjem prepreka ka djelotvornoj primjeni slobodnog kretanja, sa posebnom pažnjom na: 

· za studente, pristupu mogućnostima studiranja i obuke i srodnim uslugama;

· za nastavnike, istraživače i administrativno osoblje, priznavanju i valorizaciji perioda provedenog u evropskom kontekstu istraživanja, nastave i obuke, bez predrasuda u pogledu njihovih statutarnih prava. 

Promocija evropske saradnje na planu obezbjeđivanja kvaliteta u pogledu razvoja uporedivih kriterijuma i metodologija.

Promocija neophodnih evropskih dimenzija u visokom obrazovanju, posebno u pogledu razvoja nastavnog plana i programa, međuinstitucionalne saradnje, šema mobilnosti i objedinjenih programa studiranja, obuke i istraživanja.

Obavezujemo se na postizanje ovih ciljeva – unutar okvira naših institucionalnih nadležnosti i uz puno uvažavanje raznolikosti kultura, jezika, nacionalnih obrazovnih sistema i autonomije univerziteta – kako bismo konsolidovali evropski prostor visokog obrazovanja. U tom svjetlu ćemo slijediti puteve međuvladine saradnje, kao i saradnje sa nevladinim evropskim organizacijama koje imaju nadležnosti u oblasti visokog obrazovanja. Očekujemo da će univerziteti ponovo brzo i pozitivno reagovati i pružiti aktivan doprinos uspjehu naših nastojanja.

Ubijeđeni da uspostavljanje evropskog prostora visokog obrazovanja zahtijeva stalnu podršku, praćenje i prilagođavanje potrebama koje se neprekidno razvijaju, odlučujemo da se ponovo sastanemo za dvije godine, kako bismo ocijenili postignuti napredak i nove korake koje treba preduzeti. 

